
 

 

1 
 

16.12.2025 

 

Inatsisartut suleriaasianni § 37, imm. 1 naapertorlugu, matumuuna Naalakkersuisunut 

imaattunik apeqquteqarpunga: 

 

Naalakkersuisunut apeqqutit: 

1. Nuna tamakkerlugu eqqakkanik aqutsinissamut pilersaarut, silami ikuallaanermik 

matusinissamik imaluunniit annertuumik killilersimaarneranik aamma 

nakkutigineqartumik ikuallaanermik, nukissiuuteqarnermut aamma/imaluunniit 

eqqakkat nunatta avataani suliarineqarnissaannut avammut tunineqartarnerannik 

imaqartumik, Naalakkersuisut naliliineratigut Kalaallit Nunaanni CO₂-mik 

aniatitsinerup malunnaatilimmik appartinneqarnissaanik kinguneqassava? 

 

2. Eqqakkat atortullu umiarsuartigut assartorneqartarnerulissappata – 

assersuutigalugu timmisartukkut assartuineq imaluunniit nunaqarfinni 

isorliunerusunilu ikuallaavik taarsiullugu – Naalakkersuisut naliliineratigut CO₂-mik 

aniatitsinerup apparnissaa ilimanaateqarpa, umiarsuarnik atorneqartartunik 

ikummatissamut atuisarneq eqqarsaatigalugu? 

 

3. Kalaallit Nunaanni CO₂-mik aniatitsinerit ukiut qulit kingulliit ingerlaneranni qanoq 

allanngorsimappat, aamma pingaarnernut – pingaartumik angallannermut, 

eqqagassanut ikuallaavimmut – agguataarnerat? 

 

4. Naalakkersuisut eqqagassalerinermut angallannermullu politikkiat 

eqqarsaatigalugu, Kalaallit Nunaanni CO₂-mik aniatitsinerup ukiut qulit tulliuttut 

ingerlaneranni allannguuteqannginneranut naleqqiullugu Naalakkersuisut qanoq 

innissaanik nalilerpaat? 

 

(Inatsisartunut ilaasortaq Jens NapãtôK’, Naleraq) 

 

 

Tunngavilersuutit: 

Nunaqarfinni mikinerusuni isorliunerusunilu eqqakkat suli ammasumik ikuallanneqarlutik 

imaluunniit imaaliallaannaq iginneqarlutik igittarneqarput. Tamanna pissutigalugu 

pisariaqanngitsumik silaannarmut mingutsitsisoqartarlunilu innuttaasut peqqissusaannut 

navianartorsiortitsilluni. Nunani avannarlerni nunanilu allani imermik eqqakkanillu aqutsineq 

pillugu misissuinerit takutippaat inoqarfinni mikinerni silami ikuallaanneq “open burning” 

suli nalinginnaasoq, avatangiisinullu peqqissutsimullu ajornartorsiutaangaartartoq.  

 



 

 

2 
 

Naalakkersuisut maanna pilersaarutigaat silami ikuallaasarneq unitsinniarlugu 

eqqagassanillu mingutsitsineq annikillisinniarlugu. Tamatumunnga tunngatillugu 

pingaaruteqarpoq paasissallugu: 

 

Kalaallit Nunaanni CO₂-mik aniatitsinerup tamarmiusup qanoq annertutiginera ullumikkut 

silami ikuallaanermit eqqagassanillu naammaginanngitsumik passussinermit 

pissuteqarnersoq, tassungalu atatillugu CO₂-p qanoq annertutigineranik missingersuutit 

ilanngullugit. 

 

Nunap ilarujussuani eqqakkat umiarsuarnik assartorneqartarnerat — ilaatigut umiarsuit 

pisoqqat ikummatissanik atortuinnarnik atuisut — qanoq annertutigisumik silaannarmut 

aniatitsisarnersoq, aamma qanoq ililluni tamanna ikuallaaviit ammasut matuneqarnerannit 

iluaqutaanerulersinnaasoq. 

 

Nunat tamalaat paasissutissiiviat (soorlu Our World in Data aamma Worldometer) 

naapertorlugit Kalaallit Nunaanni 2022-mi CO₂-mik aniatitsinerit 466.000 tonsit 

missaanniipput, tassa innuttaasumut ataatsimut 8 tonsinik annertussuseqarlutik. 

 

Paasissutissanik katersuiffik naapertorlugu 2023-mi angallannermi CO₂-mik aniatitsisarneq 

0,096 million tonsit missaanniissaaq. 

Kisitsisinit taakkunannga erserpoq angallanneq nukissiuutinillu atuineq Kalaallit Nunaata 

silaannaap allanngoriartorneranut sunniuteqangaartartut. 

 

Taamaakkaluartoq periaaseq manna peqqissutsimut tunngasunik arlalinnik 

ajornartorsiortitsivoq. 

 

Apeqqutigineqartut ullut suliffiusut qulit (10) iluanni allakkatigut akineqareersimanissaat 

piumasarineqarpoq. Oqaatsinik nutserisimanermi paatsuungasoqassatillugu kalaallisut 

allassimasoq aallaavigineqassaaq. 


